
ᐅᐃᒍᖓ ᐃ: ᐊᖓᔮᕐᓇᖅᑐᖅ ᐊᑐᖅᑕᐅᓂᖓᓄ ᐃᖅᑲᓇᐃᔭᕐᕕᒻᒥᑦ 

ᐊᑐᐊᒐᐃᑦ  

  

ᓯᑎᐱᕆ 6, 2018 

 

ᐊᖓᔮᕐᓇᖅᑐᖅ ᐊᑐᖅᑕᐅᓂᖓᓄ ᐃᖅᑲᓇᐃᔭᕐᕕᒻᒥᑦ ᐊᑐᐊᒐᐃᑦ 

ᐱᔾᔪᑎᖓ  

1. ᑖᑯᐊ ᐊᑐᐊᒐᐃᑦ ᐃᑲᔪᖅᑐᐃᔪᑦ ᐊᐅᓚᑦᑎᔨᓂᑦ ᐊᒻᒪᓗ ᐃᖅᑲᓇᐃᔭᖅᑎᓂᑦ ᐅᔾᔨᕈᓱᓐᓂᕐᒧᑦ 

ᐊᑐᕆᐊᖃᓪᓚᕆᑦᑐᓂᑦ ᐅᖃᐅᓯᖃᕆᐊᖃᕐᒪᑕ ᐊᑐᕐᓂᖅ ᐃᒥᐊᓗᒻᒥᑦ, ᓱᕐᕋᖕᓇᖅᑐᓂᑦᐅᕝᕙᓗᓃᑦ ᐊᓯᖏᓐᓂᑦ 

ᐊᖓᔮᕐᓇᖅᑐᓂᒃ/ᐃᓅᓕᓴᐅᑎᓂᒃ ᓄᓇᕗᑦ ᒐᕙᒪᖓᓄᑦ ᐃᖅᑲᓇᐃᔭᕐᕕᖏᓐᓂᑦ. ᐊᒻᒪᓗᑦᑕᐅᖅ ᐃᓚᖃᕐᒥᔪᖅ 

ᐱᔭᐅᔭᕇᖅᓯᒪᓕᖅᑎᓪᓗᒋᑦ ᐊᒃᑐᐃᓂᐊᓲᑦ ᐃᒥᐊᓗᒃ, ᓱᕐᕋᖕᓇᖅᑐᖅ ᐅᕝᕙᓗᓕᓃᑦ ᓇᓕᐊᑐᐃᓐᓇᖅ 

ᐊᖓᔮᕐᓇᖅᑐᖅ/ᐃᓅᓕᓴᐅᑦ ᐃᖅᑲᓇᐃᔭᖅᑎᓄᑦ ᐊᒃᑐᐊᓂᖃᓲᑦ ᐱᔪᓐᓇᕐᓂᖏᓐᓄᑦ ᐃᖅᑲᓇᐃᔮᒥᓂᒃ  

ᑲᒪᒋᔭᖃᖅᑎᓪᓗᒋᓐᓄᑦ ᐱᓕᕆᐊᕆᔭᕆᐊᖃᖅᑕᖏᓐᓄᓪᓗ.  

2. ᐊᐅᓚᑦᑎᔨᔩᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᓄᑦ ᐱᓕᕆᔨᒻᒪᕇᑦ ᐃᓱᒪᒥᓂᒃ ᐱᐅᓱᕆᔭᒥᓂᑦ ᐊᑐᖅᐸᓪᓗᑎᒃ ᐊᒻᒪ 

ᐃᓄᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᙱᑦᑐᓂᑦ ᑲᒪᒋᔭᖃᓕᕌᖓᑕ ᐃᖅᑲᓇᐃᔭᖅᑎᒥᓐᓂᑦ ᐊᑐᕐᓂᓗᓲᓄᑦ 

ᐋᖓᔭᕐᓇᖅᑐᓂᑦ ᐊᒻᒪ ᐃᖅᑲᓇᐃᔭᖅᑎ ᐋᕿᒋᐊᕐᓗᒍ ᐊᑐᖅᐸᑦ ᐃᒥᐊᓗᒻᒥᑦ, ᓱᕐᕋᖕᓇᖅᑐᒥᑦ ᐅᕝᕙᓗᓃᑦ 

ᐊᓯᖏᓐᓂᑦ ᐊᖓᔮᕐᓇᖅᑐᓂᑦ/ᐃᓅᓕᓴᐅᑎᓂᑦ ᐃᖅᑲᓇᐃᔭᖅᑎ ᐊᒃᑐᖅᑕᐅᓂᖃᕋᔭᖅᑐᖅ 

ᐃᖅᑲᓇᐃᔭᑦᑎᐊᕐᓂᖓᓄᑦ ᖃᐅᔨᓴᖅᑕᐅᓂᖓᓄᑦ, ᒪᓕᖏᑉᐸᑦ ᓱᓕᔪᒥᒃ ᐅᕝᕙᓗᓃᑦ ᒪᓕᒋᐊᖃᖅᑕᒥᓂᒃ 

ᓯᖁᒥᑦᑎᒍᓂ ᐃᖅᑲᓇᐃᔭᕐᕕᒻᒥᓂᑦ ᐊᑐᕆᐊᖃᖅᑕᖏᓐᓂᑦ.  

ᐱᓇᔫᑎᖓ  

3. ᐅᓇ ᑎᓕᐅᕆᔾᒧᑎᒃ ᑐᕌᖓᔪᖅ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ ᑭᒃᑯᓕᒫᓄᓪᓗ 

ᑎᒥᖁᑎᓕᒫᖏᓐᓄᓪᓗ.  

4. ᐃᖅᑲᓇᐃᔭᖅᑎᓕᒫᑦ ᐃᒻᒥᑰᖅᑐᓪᓗ ᐱᓕᕆᓗᑎᒃ ᐃᖅᑲᓇᐃᔭᕈᑎᒃ ᓄᓇᕗᑦ ᒐᕙᒪᖓᓄᑦ ᓂᕆᐅᒋᔭᐅᔪᑦ 

ᐱᖃᑦᑕᖁᔭᐅᓇᑎᒃ, ᓂᐅᕕᐊᒃᓴᖃᕆᐊᖃᖏᑦᑐᑦ ᐅᕝᕙᓗᓃᑦ ᑐᓂᓯᔭᕆᐊᖃᖏᑦᑐᑦ ᐃᒥᐊᓗᒻᒥᑦ, ᓱᕐᕋᖕᓇᖅᑐᒥᑦ 

ᐅᕝᕙᓗᓃᑦ ᐊᓯᖏᓐᓂᑦ ᐊᖓᔮᕐᓇᖅᑐᓂᑦ/ᐃᓅᓕᓴᐅᑎᓂᑦ ᓄᓇᕗᑦ ᒐᕙᒪᖓᑕ ᓇᒻᒥᓂᕆᔭᖏᓐᓂᑦ ᐊᒻᒪᓗ 

ᐃᖅᑲᓇᐃᔭᕐᓇᐅᑎᓪᓗᒍ ᓄᓇᕗᑦ ᒐᕙᒪᖓᑕ ᓇᖕᒥᓂᕆᔭᖏᓐᓂᑦ.   

ᐊᑐᕆᐊᓖᑦ ᐱᓯᒪᒍᓂ ᐊᖓᔮᕐᓇᖅᑐᓂᑦ/ᐃᓅᓕᓴᐅᑎᓂᑦ ᐃᖅᑲᓇᐃᔭᕐᕕᒻᒥᓂᑦ.  

5. ᐊᐅᓚᑦᑎᔨ ᐅᔾᔨᖅᓴᕈᓂ ᐃᖅᑲᓇᐃᔭᖅᑎᒥᑦ ᓱᓐᓂᐅᒪᔪᒥᑦᐃᖅᑲᓇᐃᔭᖅᑐᖃᖅᐸᑦ ᐃᒥᐊᓗᒻᒧᑦ, ᓱᕐᕋᖕᓇᖅᑐᒧᑦ 

ᐅᕝᕙᓗᓃᑦ ᐊᓯᖏᓐᓄᑦ ᐊᖓᔮᕐᓇᖅᑐᓂᒃ/ᐃᓅᓕᓴᐅᑎᓂᒃ ᓱᒐᓗᐊᕈᓂ ᖃᖓᑐᐃᓐᓇᒃᑯ ᐊᑕᐅᓯᐊᕋᓗᐊᕐᓗᓂ 

ᐊᑐᕈᓂ ᓱᓐᓂᐅᒪᒍᓂ/ᐋᖓᔭᕈᓂ ᑕᐃᒪᐃᖏᓐᓇᖅᐸᑦ, ᐊᐅᓚᑦᑎᔨ ᐅᑯᓂᖓ ᐊᑐᕆᐊᖃᕋᔭᖅᑐᖅ:  

a. ᐅᖄᓚᕕᐅᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓄᑦ ᑭᒡᒐᖅᑐᑎ ᐊᒻᒪ ᐅᖃᐅᓯᕆᓗᒍ ᐱᔾᔪᑎᖓ.   

b. ᑎᑎᕋᖅᑕᐅᓗᑎᒃ ᓇᓗᓇᐃᔭᖅᓯᒪᑦᑎᐊᕐᓗᑎᒃ ᐊᖓᔮᕐᓇᖅᑐᓂᑦ/ᐃᓅᓕᓴᐅᑎᓂᑦ ᐊᑐᕐᓂᕆᔭᖓ 

ᐅᓂᒃᑳᓕᐊᕆᓗᒍ (ᐅᐃᒍᐊᕈᓯᖅ B−ᒥ): 

 ᐃᖅᑲᓇᐃᔭᖅᑎᐅᑉ ᐊᑎᖓ; 

 ᖃᐅᔨᔾᔪᑕᐅᔪᓕᒫᑦ (ᐃᓚᒋᓪᓗᒍ ᖃᓄᐃᓕᐅᓂᒥᓂᐊ ᓇᓗᓇᐃᑦᑎᐊᕐᓗᒍ) ᐊᒻᒪᓗ ᐊᓯᖏᑦ 

ᖃᓄᐃᓂᑯᖏᑦ ᐱᖃᓯᐅᑎᓗᒋᑦᑦ ᖃᓄᐃᓂᕐᓗᓐᓂᕐᒧᑦ; 

 ᖃᐅᔨᔾᔪᑕᐅᔪᑦ ᐃᑲᔫᑎᒋᒐᔭᖅᑐᑦ ᐅᒃᐱᕆᔭᐅᔪᑎᒋᒐᔭᖅᑕᖏᑦ ᐃᖅᑲᓇᐃᔭᖅᑎ 

ᓱᓐᓂᖅᓯᒪᑉᐸᑦ/ᐋᖔᔮᖅᑐᐸᑦ ᐃᖅᑲᓇᐃᔭᕐᕕᒻᒥᑦ ᐊᑐᖅᐸᑦ ᐊᖓᔮᕐᓇᖅᑐᒥᒃ/ᐃᓅᓕᓴᐅᒥᒃ 

ᐊᒻᒪᓗ/ᐅᕝᕙᓗᓃᑦ ᐋᖓᔮᕐᓇᖅᑐᓂᒃ ᐊᑐᕐᓂᓗᓲᖑᒃᐸᑦ. 

c. ᐊᑐᑦᑎᐊᑐᐃᓐᓇᕐᓗᓂ ᖃᓄᐃᓕᕙᓪᓕᐊᓂᖓ ᐅᔾᔨᕆᑦᑎᐊᕐᓗᒍ ᐃᖅᑲᓇᐃᔭᖅᑎ ᐊᑦᑕᕐᓇᖏᑦᑐᒃᑯᑦ 

ᐊᓂᔪᓐᓇᕐᓂᖓ ᐅᐸᒋᐊᖃᖅᑕᖓᓄᓪᓗ ᖃᐅᔨᒪᑎᑦᑎᐊᕐᓗᒍ.  



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

1006: ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ ᐋᖓᔮᕐᓇᖅᑐᑦ  

ᐅᐃᒍᖓ ᐃ: ᐊᖓᔮᕐᓇᖅᑐᖅ ᐊᑐᖅᑕᐅᓂᖓᓄ ᐃᖅᑲᓇᐃᔭᕐᕕᒻᒥᑦ 

ᐊᑐᐊᒐᐃᑦ  

  

ᓯᑎᐱᕆ 6, 2018 

 

d. ᐅᖃᐅᑎᓗᒍ ᐃᖅᑲᓇᐃᔭᖅᑎ ᓄᓇᕗᑦ ᒐᕙᒪᑯᖏᑕ ᐃᖅᑲᓇᐃᔭᕐᕕᖓᓂᑦ ᐊᓂᖁᓗᒍ.  

e. ᐅᖃᐅᔨᒋᐊᕐᓗᓂ ᐊᖓᔪᖄᖑᓂᖅᓴᒧᑦ ᐊᐅᓚᑦᑎᔨᒧᑦ ᖃᓄᐃᓕᕆᔭᖓ ᐊᒻᒪᓗ ᐃᖅᑲᓇᐃᔭᖅᑏᑦ 

ᑭᒡᒐᖅᑐᐃᕕᖓᓄᑦ.  

f. ᐃᓱᒪᒋᔭᐅᕈᑕᐅᓚᐅᖅᑎᓪᓗᒍ ᖃᐅᔨᔭᐅᓇᓱᓚᐅᕐᓗᓂ ᐃᖅᑲᓇᐃᔭᖅᑏᑦ ᑭᒡᒐᖅᑐᐃᕕᖓᓄᑦ, ᐊᑐᕐᓗᒋᑦ 

ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᓇᓗᓇᐃᖅᓯᒪᔪᖅ ᐃᖅᑲᓇᐃᔭᖅᑎᓄᑦ ᒪᓕᒐᖅ ᓈᓴᐅᑎᓕᒃ 801: 

ᐃᖅᑲᓇᐃᔭᖅᑎᓂᑦ ᐅᖃᐅᔾᔪᐃᓂᖅ   

6. ᐊᐅᓚᑦᑎᔨ ᐃᓱᒪᔭᕆᐊᖃᖏᑦᑐᖅ ᑲᒪᒋᔭᖃᕐᓂᕐᒥᑦ ᐃᖅᑲᓇᐃᔭᖅᑎᐅᑉ ᐋᖓᔮᕐᓇᖅᑐᓂᑦ ᐊᑐᓂᕐᓗᓂᖓᓄᑦ; 

ᐊᐅᓚᑦᑎᔨ ᐃᑲᔪᕆᐊᖃᕋᔭᖅᑐᖅ ᐃᖅᑲᓇᐃᔭᖅᑎᒥᑦ ᕿᓂᐅᑎᓗᓂᐅᑦ ᐃᖢᐊᖅᓴᖅᑕᐅᕕᒻᒥᑦ/ᐃᑲᔪᖅᑕᐅᕕᒻᒥᑦ 

ᐃᖅᑲᓇᐃᔭᖅᑎᒧᑦ ᐊᒃᓱᕈᕈᑎᖃᖅᑎᓪᓗᒍ ᐋᖓᔮᕐᓇᖅᑐᓄᑦ ᐊᑐᕐᓂᕐᓗᓐᓂᖓᓄᑦ.  

7. ᐃᖅᑲᓇᐃᔭᖅᑎ ᐊᒃᓱᕉᖅᑐᖅ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒧᑦ, ᐃᓱᒪᔭᕆᐊᖃᕋᔭᖅᑐᑦ ᐊᑖᓂᑦᑐᓂᒃ ᐊᑐᖅᐸᑦ 

ᐃᒥᐊᓗᒻᒥᑦ, ᓱᕐᕋᖕᓇᖅᑐᒥᑦ ᐅᕝᕙᓗᓃᑦ ᐊᓯᖏᓐᓂᑦ ᐊᖓᔮᕐᓇᖅᑐᓂᒃ/ᐃᓅᓕᓴᐅᑎᓂᑦ ᐊᒃᑐᐃᓂᖃᕋᔭᕐᒪᑦ 

ᐱᔪᓐᓇᕐᓂᖓᓄᑦ ᐊᑦᑕᕐᓇᕈᓐᓇᕐᒪᑦ ᐊᒻᒪᓗ ᐱᓕᕆᑦᑎᐊᕈᓃᕐᓗᓂ ᐃᖅᑲᓇᐃᔮᒥᓂᒃ ᐱᓕᕆᔭᕆᐊᖃᖅᑕᒥᓂᒡᓗ.  

 ᓱᓕᓂᕋᕐᓗᓂ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒥᑦ ᐋᓐᓂᖅᓯᔮᖏᓐᓂᕋᕐᓗᓂ ᐃᖅᑲᓇᐃᔭᕐᕕᒻᒥ 

ᒥᐊᓂᖅᓯᔨᒥᑦ ᓄᓇᕗᑦ ᒐᕙᒪᖓᓄᑦ.   

 ᓄᓇᕗᑦ ᒐᕙᒪᖓ ᐱᓕᕆᐊᓴᖃᕐᒪᑦ ᐃᓂᖃᑦᑎᐊᖁᔭᐅᓪᓗᑎᒃ ᐃᖅᑲᓇᐃᔭᖅᑏᑦ ᓇᓗᓇᐃᖅᓯᒪᔪᑦ 

ᐊᒃᓱᕉᓴᓐᓂᕋᕐᓗᑎᒃ ᐋᖓᔮᕐᓇᖅᑐᓂᑦ ᐊᑐᕐᓂᕐᓗᓐᓂᕐᒧᑦ;  

 ᓂᕆᐅᒋᔭᐅᔪᑦ ᐱᓕᕆᖃᑎᖃᑦᑎᐊᖁᔭᐅᔪᑦ ᐃᖅᑲᓇᐃᔭᕐᕕᒻᒥᓂᑦ ᐃᓂᖃᖅᑎᑦᑎᐊᕐᓗᒋᑦ ᐃᓚᒋᖃᓯᐅᑎᔪᑦ 

ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒧᑦ; ᐊᒻᒪᓗ  

 ᓄᓇᕗᑦ ᒐᕙᒪᖓ ᐃᑲᔪᕋᔭᖅᑐᑦ ᐅᐸᒋᐊᖃᖅᑕᖏᓐᓄᑦ ᐅᖃᐅᔭᐅᑦᑎᐊᕋᔭᖅᑐᑦ ᐃᓄᑐᐃᓐᓇᕐᓄᑦ 

ᑐᓴᖅᑕᐅᔭᕆᐊᖃᙱᑦᑐᒧᑦ ᐃᓅᓕᓂᐊᕐᓂᒃᑯᑦ ᐅᖃᐅᔭᐅᒋᐊᕋᔭᖅᑐᑦ ᐊᒻᒪᓗ 

ᐃᖢᐊᖅᓴᖅᑕᐅᕕᒻᒧᑦ/ᐃᑲᔪᖅᑕᐅᕕᒻᒧᑦ.  

8. ᐃᖅᑲᓇᐃᔭᖅᑎ ᕿᐱᓗᒃᐸᑦ ᐋᖓᔮᕐᓇᖅᑐᓂᑦ ᐊᑐᕐᓂᓗᒡᓗᓂ ᐅᕝᕙᓗᓃᑦ ᐃᑲᔪᖅᑕᐅᔭᕆᐊᖃᖅᐸᑦ, ᐊᐅᓚᑦᑎᔨ 

ᐃᒪᐃᓕᐅᕈᓐᓇᖅᑐᖅ ᐊᑖᓂᑦ ᓇᓗᓇᐃᖅᓯᒪᔪᑦ: 

a. ᓇᓗᓇᐃᖅᓯᓗᓂ ᐊᐅᓚᑦᑎᔨ ᓂᕆᐅᒋᔭᖃᕐᒪᑦ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔭᕐᓂᕆᔭᖓ 

ᐱᐅᓯᒋᐊᒃᑲᓐᓂᖁᓗᒍ, ᓱᓕᔪᒥᑦ ᒪᓕᑦᑎᐊᕐᓗᓂ ᐊᒻᒪᓗ ᐊᑐᑦᑎᐊᕐᓗᓂ ᐃᖅᑲᓇᐃᔭᕐᕕᐅᑉ 

ᐊᑐᕆᐊᖃᖅᑕᖏᓐᓂᑦ;  

b. ᑐᓴᐅᒪᑎᑦᑎᐊᕐᓗᒍ ᐃᖅᑲᓇᐃᔭᖅᑎ ᐊᐅᓚᑦᑎᔨ ᑲᔪᓯᓂᐊᕐᓂᕆᔭᖓᓂᑦ ᖃᐅᔨᓴᕐᓗᓂ ᐊᒻᒪᓗ 

ᑎᑎᕋᖅᐸᓪᓕᐊᓗᓂᒋᑦ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔭᕐᓂᕆᔭᖓ ᐊᒻᒪᓗ ᓱᓕᔪᒥᑦ ᒪᓕᑦᑎᐊᕐᓂᕆᔭᖓ; 

c. ᑐᓴᐅᒪᑎᑦᑎᐊᕐᓗᒍ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᖓ ᐱᐅᓯᕚᓪᓕᖏᑉᐸᑦ, ᐊᐅᓚᑦᑎᔨ 

ᐅᖃᐅᔪᐃᒋᐊᒃᑲᓐᓂᕋᔭᖅᑐᖅ ᐃᖅᑲᓇᐃᔭᖅᑎᒥᑦ;  

d. ᑐᓴᐅᒪᑎᑦᑎᐊᕐᓗᒍ ᐃᖅᑲᓇᐃᔭᖅᑎ ᐃᑲᔫᑎᔅᓴᓂᑦ ᐱᑕᖃᕐᓂᕋᕐᓗᒍ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒧᑦ 

ᐃᑲᔫᑎᒋᔪᓐᓇᖅᑐᓂᑦ ᐊᒻᒪᓗ 

e. ᐱᕙᒌᔭᕐᓗᓂ ᑎᑎᕋᕐᓂᐊᖅᑕᒥᓂᒃ ᐃᖅᑲᓇᐃᔭᖅᑎᒧᑦ ᓇᓗᓇᐃᔭᖅᓯᒪᑦᑎᐊᖅᑐᓂᑦ 

ᐅᖃᓪᓚᖃᑎᒋᓚᐅᖅᑎᓪᓗᓂᐅᒃ.  

9. ᐱᐅᓯᕚᓪᓕᖏᑉᐸᑦ ᐃᖅᑲᓇᐃᔭᖅᑎᐅᑉ ᐱᓕᕆᓂᖓ, ᐊᐅᓚᑦᑎᔨ ᒪᓕᒃᑲᔭᖅᑐᖅ ᒪᓕᒋᐊᓕᓐᓂᑦ 

ᓇᓗᓇᐃᖅᓯᒪᔪᖅ ᐃᖅᑲᓇᐃᔭᖅᑎᓄᑦ ᒪᓕᒐᕐᓂᑦ  ᓈᓴᐅᑎᖓ 801: ᐃᖅᑲᓇᐃᔭᖅᑎᓂᑦ ᐅᖃᐅᔾᔪᐃᓂᖅ  

10. ᐊᐅᓚᑦᑎᔨ ᖃᐅᔨᒋᐊᕈᓐᓇᖅᑐᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᒐᓱᐊᕐᓂᖏᓐᓄᑦ ᐅᖃᐅᔭᐅᒋᐊᒃᑲᓐᓂᕈᒪᓗᓂ 

ᐊᒻᒪᓗ ᐃᑲᔪᖅᑕᐅᔪᒪᓗᓂ ᖃᖓᑐᐃᓐᓇᒃᑯᑦ. 



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

1006: ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ ᐋᖓᔮᕐᓇᖅᑐᑦ  

ᐅᐃᒍᖓ ᐃ: ᐊᖓᔮᕐᓇᖅᑐᖅ ᐊᑐᖅᑕᐅᓂᖓᓄ ᐃᖅᑲᓇᐃᔭᕐᕕᒻᒥᑦ 

ᐊᑐᐊᒐᐃᑦ  

  

ᓯᑎᐱᕆ 6, 2018 

 

ᐅᔾᔨᕐᓇᖅᐸᑦ ᓱᓐᓂᖅᓯᒪᓂᖓ ᐃᒥᐊᓗᒻᒧᑦ, ᓱᕐᕋᖕᓇᖅᑐᒧᑦ ᐅᕝᕙᓗᓃᑦ ᐊᓯᖏᓐᓄᑦ ᐊᖓᔮᕐᓇᖅᑐᓄᑦ/ᐃᓅᓕᓴᐅᑎᓄᑦ  

11. ᐊᑖᓂᑦ ᓇᓗᓇᐃᖅᓯᒪᔪᑦ ᖃᓄᐃᑦᑑᓂᕆᔭᖏᑦ ᐊᒻᒪᓗ ᖃᐅᔨᔾᔪᑕᐅᔪᓐᓇᖅᑐᑦ ᐅᔾᔨᕐᓇᕋᔭᖅᑐᖅ ᓱᓐᓂᖅᓯᒪᓂᖓ 

ᐅᕝᕙᓗᓃᑦ ᐋᖓᔮᖅᐸᑦ ᐊᑐᕐᓗᓂ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒧᑦ. ᑎᑎᕋᕐᓗᒋᑦ ᐊᑖᓂᑦ ᓇᓗᓇᐃᖅᓯᒪᔪᑦ 

ᖃᓄᐃᑦᑑᓂᕆᔭᖏᑦ ᐊᒻᒪᓗ ᖃᐅᔨᔾᔪᑕᐅᔪᓐᓇᖅᑐᑦ ᐊᒥᓱᓂᑦ ᐱᔾᔪᑎᖃᕈᓐᓇᖅᑐᑦ, ᓲᕐᓗ ᐃᓚᒥᓄ/ᐱᖃᑎᒥᓄᑦ 

ᓱᖁᑎᒃᓴᕈᓐᓃᕐᓗᓂ ᐋᓐᓂᐊᖃᕋᓗᐊᖅᐸᑕ. ᐊᑖᓂᑦ ᓇᓗᓇᐃᖅᓯᒪᔪᑦ ᐊᑐᖅᑕᐅᔪᓐᓇᖅᑐᑦ ᐃᑲᔪᕐᓂᐊᕐᓗᓂ 

ᑎᑎᕋᖅᑕᐅᕙᓪᓕᐊᑎᓪᓗᒋᑦ ᑭᓯᐊᓂ ᐊᑐᖅᑕᐅᔪᓐᓇᖅᑐᑦ ᐃᓗᓕᖏᑦ/ᓇᓗᓇᐃᖅᓯᒪᑦᑎᐊᓗᑎᒃ ᐃᖅᑲᓇᐃᔭᖅᑎ 

ᓱᓐᓂᐅᒪᒃᐸᑦ ᐃᒥᐊᓗᒻᒧᑦ, ᓱᕐᕋᖕᓇᖅᑐᒧᑦ ᐅᕝᕙᓗᓃᑦ ᐊᖓᔮᕐᓇᖅᑐᓄᑦ/ᐃᓅᓕᓴᐅᑎᓄᑦ:  

a. ᐃᖅᑲᓇᐃᔭᕐᕕᖕᒥ ᐱᓕᕆᓂᕆᔭᖏᑦ: ᐱᓕᕆᐊᖏᑦ ᑲᔪᓯᖃᑦᑕᖏᑉᐸᑕ, ᐃᖅᑲᓇᐃᔮᖓᓄᑦ 

ᐱᓕᕇᓐᓇᕈᓐᓃᖅᐸᑦ, ᐊᒻᒪᓗ ᐃᖅᑲᓇᐃᔮᖓ ᑲᔪᓰᓐᓇᕈᓐᓃᖅᐸᑦ ᒪᓕᒋᐊᓕᒻᒥᓂᒃ ᒪᓕᒍᓐᓃᖅᐸᑦ. 

ᐃᖅᑲᓇᐃᔭᖅᑎ ᑲᔪᓯᖃᑦᑕᕈᓐᓃᖅᐸᑦ ᐊᒻᒪᓗ ᐱᓕᕆᐊᕆᔭᕆᐊᖃᖅᑕᖏᑦ ᐱᐅᔪᓐᓃᖅᐸᓪᓕᐊᒃᐸᑕ 

ᓱᒃᑲᓕᔪᒥᑦ. ᐃᖅᑲᓇᐃᔭᖅᑎ ᐃᒃᓯᓐᓈᕆᓕᕐᓗᓂ, ᐳᐃᒍᑐᓕᕐᓗᓂ, ᐊᒻᒪᓗ/ᐅᕝᕙᓗᓃᑦ ᐸᕝᕕᔭᕋᐃᓪᓗᓂ, 

ᐊᒻᒪᓗ ᑕᒻᒪᖃᖅᑕᓕᖅᐸᓪᓕᐊᑐᐃᓐᓇᖅᐸᑦ. ᑕᒻᒪᖃᑦᑕᕐᓗᓂ ᖃᓄᐃᑦᑕᕆᐊᖃᖅᑕᒥᓂᒃ 

ᑕᐃᒪᐃᒐᔪᓕᕐᓗᓂ. ᐃᖅᑲᓇᐃᔭᖅᑎ ᑕᖃᓴᕋᐃᓕᕐᓗᓂ ᐊᒻᒪᓗ ᓴᒡᓗᖃᑦᑕᓕᕐᓗᓂ 

ᐱᓕᕆᐊᕆᔭᕆᐊᖃᖅᑕᒥᓄᑦ. ᐃᖅᑲᓇᐃᔭᖅᑎ ᐊᓯᐊᓄᑦ ᐊᒡᓚᕕᒧᑦ ᓅᓪᓗᒍ ᐊᖓᔪᖄᖓᓄᑦ 

ᑕᑯᒃᓴᐅᓗᐊᖏᑦᑐᒧᑦ ᐅᕝᕙᓗᓃᑦ ᐱᐅᓯᖓ ᐊᔾᔨᒋᔪᓐᓃᖅᐸᒍ (ᓲᕐᓗ ᐊᒡᓚᕕᒻᒥᓂᒃ 

ᒪᑐᓯᑲᑕᐃᓇᖃᑦᑕᓕᖅᐸᑦ);  

b. ᐅᐸᒍᑎᙱᑦᑐᑦ; ᖃᐅᔨᒪᓇᖅᓯᒃᐸᑦ ᕿᓚᒥᑯᓗᑦ ᐊᒻᒪᓗ ᐊᓂᓴᕋᐃᖃᑦᑕᓕᖅᐸᑦ (ᑐᑭᓕᐅᑎᓗᒍ ᓇᒡᒐᔭᐅᒥᑦ 

ᐅᕝᕙᓗᓃᑦ ᐅᓪᓗᑐᐃᓐᓇᒃᑯᑦ) ᐊᒻᒪ ᐋᓐᓂᐊᓴᕋᐃᖃᑦᑕᓕᖅᐸᑦ. ᐃᖅᑲᓇᐃᔭᖅᑎ ᐃᖅᑲᓇᐃᔮᒥᓄᑦ 

ᑭᖑᕙᐃᓐᓇᖃᑦᑕᓕᖅᐸᑦ, ᐊᓂᓴᕋᐃᑉᐸᓪᓗᓂᓗ, ᐅᓪᓗᕈᒻᒥᓴᕐᓇᐅᑎᓪᓗᒍ ᐊᑯᓂᐅᖃᑦᑕᓕᖅᐸᑦ 

ᐊᒻᒪᓗ/ᐅᕝᕙᓗᓃᑦ ᓄᖃᖓᑲᐃᓐᓇᖃᖅᑕᕐᓂᖓ ᐅᕝᕙᓗᓃᑦ ᓇᓗᓇᐃᖅᓯᖏᓪᓗᓂ ᐃᖅᑲᓇᐃᔮᒥᓄᑦ 

ᐅᐸᖃᑦᑕᕈᓐᓃᖅᐸᑦ. 

c. ᐊᑐᖅᑕᐅᑦᑎᐊᕈᓐᓇᕐᓂᖓ: ᐃᖅᑲᓇᐃᔭᖅᑎ ᑲᒪᑦᑎᐊᖏᑐᐃᓐᓇᕆᐊᓕᒃ/ᐃᒃᐱᒍᓱᑦᑎᐊᖏᑐᐃᓐᓇᕆᐊᓕᒃ 

ᓇᓗᓇᐃᔭᐃᓯᒪᑦᑎᐊᖅᑐᓂᑦ, ᐱᓕᕆᐊᕆᔭᕆᐊᖃᖅᑕᕋᓗᐊᒥᓂᒃ ᐃᒃᓯᓐᓇᐃᕙᓪᓗᓂ, ᐱᓕᕆᐊᒥᓂᒃ 

ᐱᑲᒻᒪᖃᑦᑕᕐᓗᓂ, ᐊᒻᒪᓗ/ᐅᕝᕙᓗᓃᑦ ᐱᓕᕆᐊᖏᑦ ᑕᒻᒪᖅᑕᖅᓯᒪᓗᑎᒃ ᐊᒻᒪ ᑐᑭᓯᓇᖏᓪᓗᑎᒃ 

ᐊᒻᒪᓗ/ᐅᕝᕙᓗᓃᑦ ᐊᑕᖐᖅᓯᒪᖏᓪᓗᑎᒃ. ᐃᖅᑲᓇᐃᔭᖅᑎ ᐊᓯᒥᓂᒃ ᐸᓯᒃᓯᖃᑦᑕᓕᖅᐸᓪᓕᐊᓗᓂ, 

ᐊᐱᕆᕙᓪᓗᓂᐱᓕᕆᐊᖏᑕ  ᐊᓯᖏᓐᓂᒃ ᐱᓕᕆᖔᕈᒪᓗᓂ ᐊᒻᒪᓗ ᐃᖅᑲᓇᐃᔭᖃᑎᒥᓂᑦ ᑮᓇᐅᔭᓂᒃ 

ᐊᑭᓕᒃᓴᖅᑖᕈᒪᐃᓐᓇᖃᑦᑕᕐᓗᓂ. 

d. ᐱᖅᑯᓯᖓ ᐱᐅᓯᕆᒐᔪᒃᑕᖏᓪᓗ: ᐃᖅᑲᓇᐃᔭᖅᑎᐅᑉ ᖃᓄᐃᓕᓴᕋᐃᓐᓂᖓ ᐅᔾᔨᕐᓇᕐᓗᓂ 

ᐅᖃᐅᓯᖃᓲᓂᑦ ᐃᒥᕋᓚᓐᓂᕐᒥᑦ, ᓱᕐᕋᖕᓇᖅᑐᓕᕆᔪᓂᑦ ᐊᒻᒪᓗ/ᐅᕝᕙᓗᓃᑦ 

ᐊᖓᔮᕐᓇᖅᑐᓂᑦ/ᐃᓅᓕᓴᐅᑎᓂᑦ. ᐃᖅᑲᓇᐃᔭᖅᑎ ᐸᕝᕕᓴᕋᐃᓪᓗᓂ ᐊᒻᒪ ᐃᖅᑲᓇᐃᔭᖃᑎᒥᓂᑦ 

ᐸᓯᒃᓯᖔᖅᐸᓪᓗᓂ. 

e. ᑕᐅᑦᑐᐊᒍᑦ ᑕᑯᒃᓴᐅᓂᖓ: ᐅᔾᔨᕆᔭᒃᓴᐅᓗᓂ ᐊᓯᔾᔨᖅᓯᒪᓂᖓ ᓲᕐᓗ ᖁᒃᓴᓱᒃᓴᕋᐃᓐᓂᖓ, 

ᐸᕝᕕᓴᕋᐃᓐᓂᖓ, ᐊᒡᖓᖏᓪᓗ ᑯᑯᓗᒡᓗᑎᒃ, ᐳᕕᓪᓗᓂ ᐅᕝᕙᓗᓃᑦ ᑮᓇᖓ ᐊᐅᐸᖅᓯᓴᕋᐃᓪᓗᓂ, 

ᖁᕕᖅᓴᓪᓗᒡᓗᓂᓗ, ᐅᖃᓪᓚᓕᕌᖓᒥ ᐅᖃᒡᒐᕐᓗᓂ, ᐱᓱᓐᓂᖓ ᐅᔾᔨᕐᓇᕐᓗᓂ, 

ᐊᐅᒃᑲᓐᓂᖓᓗᓂ/ᐊᐅᒪᔮᕐᓗᓂ, ᕿᑲᖅᓯᔪᓐᓇᑦᑎᐊᖏᓪᓗᓂ, ᐅᔾᔨᕐᓇᕐᓗᓂ 

ᐃᒥᐊᓗᒃᓱᓐᓂᓐᓂᖓ/ᓱᕐᕋᖕᓇᖅᑐᖅᑐᓯᒪᓂᖓ ᓇᐃᒪᓇᕐᓗᓂ, ᐅᖃᐱᓘᑎᖃᖃᑦᑕᕐᓗᓂ 

ᓈᙳᓂᕋᕐᓗᓂ/ᕿᓗᔨᖃᑦᑕᕐᓂᕐᒥᓂᒡᓗ, ᖃᐅᔨᒪᓇᖏᑦᑐᒃᑯᑦ ᑎᒡᓘᔭᓕᖅᐸᓪᓗᓂ/ᓱᙴᔭᓕᖅᐸᓪᓗᓂ, 

ᐱᐅᔪᓐᓃᖅᐸᓪᓕᐊᓗᓂ ᑕᐅᑦᑐᐊ ᐊᒻᒪᓗ ᓴᓗᒪᖏᓐᓂᖓ.  

f. ᐃᓱᒪᒃᑯᑦ ᐃᓅᖃᑎᒌᓄᓪᓗ ᐊᑦᑐᐃᓂᖅ: ᐅᔾᔨᕐᓇᑐᐃᓐᓇᕆᐊᓕᒃ ᖃᓄᐃᓕᓴᕋᐃᓐᓂᖓᒍᑦ, 

ᑕᕿᒫᖑᖏᑦᑐᖅ ᐅᖃᖅᐸᓪᓗᓂ ᐅᕝᕙᓗᓃᑦ ᐃᒃᐱᓐᓂᖅᓴᕋᐃᓂᖓ, ᐸᕝᕕᒍᓱᒃᓴᕋᐃᓪᓗᓂ, 

ᓇᓗᓕᐅᖃᖃᑦᑕᕐᓗᓂ ᐅᕝᕙᓗᓃᑦ ᐳᐃᒍᖅᓴᕋᐃᓪᓗᓂ, ᖃᓄᐃᓕᑳᓪᓚᒃᑕᐅᑎᖃᕐᓗᓂ, 

ᐃᓅᖃᑎᒋᔭᐅᓇᓱᖏᓪᓗᓂ ᐃᖅᑲᓇᐃᔭᖅᖃᑎᒥᓄᑦ, ᑐᕌᒐᕆᓇᓱᐊᖅᑕᒥᓂᑦ ᖃᐅᔨᒪᖃᑦᑕᖏᓪᓗᓂ, 



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

1006: ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ ᐋᖓᔮᕐᓇᖅᑐᑦ  

ᐅᐃᒍᖓ ᐃ: ᐊᖓᔮᕐᓇᖅᑐᖅ ᐊᑐᖅᑕᐅᓂᖓᓄ ᐃᖅᑲᓇᐃᔭᕐᕕᒻᒥᑦ 

ᐊᑐᐊᒐᐃᑦ  

  

ᓯᑎᐱᕆ 6, 2018 

 

ᐃᓱᒪᒃᓴᖅᓯᐅᓗᐊᕈᓐᓇᖏᓪᓗᓂ ᐊᒻᒪ ᐳᐃᒍᖅᓴᕋᐃᖃᑦᑕᕐᓗᓂ, ᓴᒡᓗᕙᓪᓗᓂ ᐊᒻᒪᓗ/ᐅᕝᕙᓗᓃᑦ 

ᓱᓕᖏᑦᑐᓂᑦ ᐅᖃᖃᑦᑕᕐᓗᓂ ᐊᒡᕕᐊᕈᑎᖃᖅᐸᓪᓗᓂᓗ.  

g. ᐊᑦᑕᕐᓇᖅᑕᐃᓕᒪᓂᖅ: ᐃᖅᑲᓇᐃᔭᖅᑎ ᐋᓂᒐᓱᒃᓯᓗᓂ ᐊᒻᒪᓗ ᐳᐃᒍᖃᑦᑕᕐᓗᓂ ᖃᑦᓯᒨᕋᓗᐊᕐᒪᖔᑦ 

ᐅᓪᓗᕐᓗ ᑭᓲᒐᓗᐊᕐᒪᖔᑦ ᐱᕐᕈᐊᕿᖃᑦᑕᕐᓂᕐᒥᓄᑦ ᐃᖅᑲᓇᐃᔭᕐᕕᒻᒥᓂᑦ ᓯᓚᑖᓂᓪᓗᓃᑦ. ᐃᖅᑲᓇᐃᔭᖅᑎ 

ᐃᒃᓯᓐᓈᕆᑐᐃᓐᓇᕆᐊᓕᒃ ᐊᐅᓚᐅᑎᓅᖅᑐᓂᒃ ᐱᕈᐊᕿᑎᑦᑎᔪᓐᓇᖅᑐᖅ, ᐊᒻᒪ ᐱᕐᕈᐊᕿᓴᕋᐃᓕᕐᓗᓂ 

ᐊᒻᒪ ᓂᒦᒃᓴᕋᐃᓪᓗᓂ, ᐊᒻᒪ ᐱᕈᐊᕿᒐᓚᓐᓂᖅᓴᐅᓕᕐᓗᓂ ᐊᐅᓚᐅᑎᓅᖅᑐᓄᑦ ᐱᓕᕆᐊᒥᓂᒃ 

ᓱᕋᐃᓴᕋᐃᓕᕐᓗᓂ. ᐃᖅᑲᓇᐃᔭᖅᑎ ᓱᓇᓕᕆᔾᔪᑎᓂᒃ ᑲᒪᑦᑎᐊᕈᓐᓂᖅᐸᑦ ᐱᓕᕆᐊᕆᔭᐅᔭᕆᐊᓖᑦ 

ᓱᒃᑲᐃᓕᕚᓪᓕᕐᓗᑎᒃ ᐱᔭᕇᖏᑎᓪᓗᒋᑦ.. ᐃᖅᑲᓇᐃᔭᖅᑎ ᒪᓕᖏᑐᐃᓐᓇᕆᐊᓕᒃ ᐊᑦᑕᕐᓇᖅᑕᐃᓕᒪᓂᕐᒧᑦ 

ᐱᓕᕆᔾᔪᓯᕐᓂᑦ ᐊᒻᒪᓗᑦᑕᐅᖅ ᒪᓕᑦᑎᐊᖏᓪᓗᓂ ᐊᑐᐊᒐᕐᓂᑦ. 

ᐱᓕᕆᔾᔪᓰᑦ ᐃᖅᑲᓇᐃᔭᖅᑎᒥᒃ ᑲᒪᓂᐊᕐᓗᓂ ᓱᓕᓂᕋᕐᓗᓂ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒥᓄᑦ  

12. ᐃᖅᑲᓇᐃᔭᖅᑎ ᐅᖃᖅᐸᑦ ᐊᒃᓱᕉᓴᓐᓂᕋᕐᓗᓂ ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᕐᒧᑦ, ᐊᐅᓚᑦᑎᔨ 

ᑐᓂᓯᔭᕆᐊᖃᕋᔭᖅᑐᖅ ᐊᑖᓂᑦ ᓇᓗᓇᕿᖅᓯᒪᔪᓂᒃ ᑐᓴᐅᒪᑎᑦᑎᔪᑎᓂᒃ ᐃᖅᑲᓇᐃᔭᖅᑎᒧᑦ: 

 ᐋᖓᔮᕐᓇᖅᑐᓂᑦ ᐊᑐᕐᓂᓗᓐᓂᖅ ᐃᓱᒪᒋᔭᐅᒻᒪᑦ ᐋᓐᓂᐊᖑᔭᕆᐊᖓᓂᑦ; 

 ᖃᓂᒪᓂᕐᒧᑦ ᐅᐸᖏᓐᓂᕐᒧᑦ ᐃᖅᑲᓇᐃᔭᖏᑲᐃᓇᕈᑎᒥᓂᑦ ᐊᑐᖃᑦᑕᓕᕐᓗᓂ ᓄᖑᓯᒪᓕᖅᑎᓪᓗᒋᑦ, 

ᐃᖅᑲᓇᐃᔭᖅᑎᒧᑦ ᐊᑐᖅᑕᐅᓂᑯᐃᑦ ᖃᐅᔨᓴᖅᑕᐅᓂᖓᓂᑦ ᐋᓐᓂᐊᕕᒻᒨᕈᓐᓇᐅᑎᒥᓂᒃ, ᐊᖏᖅᑕᐅᓗᓂ 

ᐃᖢᐊᖅᓴᖅᑕᐅᓂᖓᓄᑦ/ᐃᑲᔪᖅᑕᐅᓂᖓᓄᑦ ᐅᕝᕙᓗᓃᑦ ᐋᓐᓂᐊᕕᒦᔾᔪᑎᖏᓐᓄᑦ, 

 ᐋᓂᐊᕕᓕᐊᕐᓗᓂ ᐊᐅᓪᓚᕈᓐᓇᐅᑎᖏᑦ ᐊᑐᐃᓐᓇᐅᒃᐸᑕ ᐃᖅᑲᓇᐃᔭᖅᑎᒧᑦ ᒪᒥᓴᕆᐊᓂᐊᓗᓂ 

ᐅᕝᕙᓗᓃᑦ ᐃᖢᐊᖅᓴᖅᑕᐅᓗᓂ/ᐃᑲᔪᖅᑕᐅᓗᓂ 

 ᐅᖃᐅᑎᓗᒍ ᐃᖅᑲᓇᐃᔭᖅᑎ ᐋᓐᓂᐊᖃᕐᓇᙱᑦᑐᓕᕆᔨᒃᑯᓄᑦ ᖃᐅᔨᓴᖅᑕᐅᖁᓗᒍ ᐊᒻᒪᓗ 

ᐊᑐᓕᖁᔨᓗᓂ ᐃᖢᐊᖅᓴᖅᑕᐅᓂᐊᕐᓂᖓᓄ/ᐃᑲᔪᖅᑕᐅᓂᐊᕐᓂᖓᓄᑦ ᐱᕙᒌᔭᐅᑎᓂᒃ.  

 ᖃᐅᔨᒃᖃᕐᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᓄᑦ ᑭᒡᒐᖅᑐᖅᑎ ᑐᓴᐅᒪᑎᑦᑎᐊᕐᓗᒋᑦ ᑖᑦᓱᒥᖓ.  

13. ᖃᐅᔨᔭᐅᒍᓂ ᐋᖓᔮᕐᓇᖅᑐᓂᑦ ᐊᑐᕐᓂᓗᖃᑦᑕᕐᓂᖓᓂᑦ ᐱᔪᓐᓇᐅᑎᓕᒻᒧᑦ ᐋᓐᓂᐊᖃᕐᓇᙱᑦᑐᓕᕆᔨᒧᑦ, 

ᐃᖅᑲᓇᐃᔭᖅᑎ ᐃᒪᐃᓕᐅᕆᐊᖃᕋᔭᖅᑐᖅ:  

 ᖃᐅᔨᒃᑲᕐᓗᓂᐅᒃ ᐊᐅᓚᑦᑎᔨᓂ ᐊᒻᒪᓗ/ᐅᕝᕙᓗᓃᑦ ᖃᐅᔨᒃᑲᐃᓗᓂ ᐃᖅᑲᓇᐃᔮᒧᑦ ᐅᑎᕐᓂᕐᒧᑦ 

ᖃᐅᔨᒪᔨᑕᕐᒧᑦ ᐃᑲᔪᖅᑕᐅᒐᔭᖅᑐᖅ ᖃᓄᐃᓕᐅᓂᐊᕐᓂᖓᓂᑦ ᐱᒋᐊᖅᑕᐅᕙᓪᓕᐊᓗᓂ 

ᐃᓂᒋᓂᐊᖅᑕᖏᑦ;   

 ᐱᓕᕆᖃᑎᒋᓗᒍ ᐊᐅᓚᑦᑎᔨ ᖃᓂᒪᓂᕐᒥᓄᑦ ᐃᖅᑲᓇᐃᔭᑏᑲᐃᓐᓇᕈᓇᐅᑎᖏᓄᑦ ᖃᓄᑎᒋ 

ᐃᖅᑲᓇᐃᔮᒥᓂᒃ ᕿᒪᐃᓯᒪᔪᓐᓇᕐᓂᖓ ᒪᒥᓴᖅᑕᐅᓂᖓᓂᑦ ᐅᕝᕙᓗᓃᑦ 

ᐃᖢᐊᖅᓴᖅᑕᐅᓂᖓᓄᑦ/ᐃᑲᔪᖅᑕᐅᓂᖓᓄᑦ;  

 ᕿᒥᕐᕈᓗᒍ ᓄᓇᕗᑦ ᒐᕙᒪᖓᑕ ᐋᓐᓂᐊᕕᓕᐊᖅᑐᓄᑦ ᐊᑐᐊᒐᖏᑦ ᖃᐅᔨᒪᑎᑦᑎᐊᕐᓗᒍ; ᐊᒻᒪᓗ   

 ᒪᓕᒋᐊᓖᑦ ᒪᓕᑦᑎᐊᕐᓗᒋᑦ ᐅᑎᕈᓐᓇᕐᓂᖓ ᐃᖅᑲᓇᐃᔮᒥᓄᑦ ᐊᑐᐊᒐᓂᑦ ᐱᓯᒪᔭᐃᓐᓇᕆᓗᒋᑦ 

ᐱᓕᕆᐊᒧᑦ ᐃᓂᖃᖅᑎᑕᐅᓂᕐᒨᖓᔪᑦ.  

ᐱᔪᓐᓇᐅᑎᓖᑦ ᐊᒻᒪ ᖃᐅᔨᒋᐊᕐᕕᐅᔪᓐᓇᖅᑐᑦ  

14. ᐃᖅᑲᓇᐃᔮᒧᑦ ᐅᑎᕐᓂᕐᒧᑦ ᐊᑐᐊᒐᖅ 

15. ᓄᓇᕗᑦ ᒐᕙᒪᒃᑯᖏᑕ ᐃᖅᑲᓇᐃᔭᖅᑎᖏᑦ ᐋᓐᓂᐊᕕᓕᐊᖅᑐᓄᑦ ᐊᓯᐊᓄᑦ ᐊᑐᐊᒐᐃᑦ 

16. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 316: ᐱᓕᕆᐊᖏᓐᓂᑦ ᐊᐅᓚᑦᑎᓂᖅ  

17. ᐃᖅᑲᓇᐃᔭᖅᑎᓄᑦ ᒪᓕᒐᐃᑦ 801: ᐃᖅᑲᓇᐃᔭᖅᑎᓂᑦ ᐅᖃᐅᔾᔪᐃᓂᖅ  



ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 

1006: ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ ᐋᖓᔮᕐᓇᖅᑐᑦ  

ᐅᐃᒍᖓ ᐃ: ᐊᖓᔮᕐᓇᖅᑐᖅ ᐊᑐᖅᑕᐅᓂᖓᓄ ᐃᖅᑲᓇᐃᔭᕐᕕᒻᒥᑦ 

ᐊᑐᐊᒐᐃᑦ  

  

ᓯᑎᐱᕆ 6, 2018 

 

18. ᐃᖅᑲᓇᐃᔭᖅᑎᓄᑦ ᒪᓕᒐᐃᑦ 1002: ᐃᖅᑲᓇᐃᔭᕐᕕᒋᔭᒥᑦ ᖃᓄᐃᙱᑦᑎᐊᕋᓱᖕᓂᖅ ᐊᑦᑕᕐᓇᕐᑕᐃᓕᒪᓂᕐᓗ  

19. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 1005: ᓱᐴᖅᑐᕐᕕᐅᓐᓇᙱᑦᑐᖅ ᐃᖅᑲᓇᐃᔭᕐᕕᒃ  

20. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 1006: ᐃᒥᐊᓗᒃ, ᓱᕐᕋᖕᓇᖅᑐᑦ ᐊᓯᖏᓪᓗ ᐋᖓᔮᕐᓇᖅᑐᑦ  

21. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑐᐊᒐᖓ 1306: ᖃᓂᒪᓂᕐᒧᑦ ᓄᖅᑲᖓᓂᖅ 

ᖃᐅᔨᒋᐊᕐᕕᒃᓴᑦ  

1. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᐅᕝᕙᓘᓐᓃᑦ ᐊᓯᖏᓐᓂ ᖃᐅᔨᒋᐊᒃᑲᓐᓂᕈᒪᓐᓂᕈᕕᑦ ᐅᕗᖓ ᖃᐅᔨᒋᐊᕈᓐᓇᖅᑐᑎᑦ: 

ᑐᑭᒧᐊᑦᑎᑦᓯᔨ, ᑭᒡᒐᖅᑐᐃᔨᒃᑯᓐᓂ ᐃᖅᑲᓇᐃᔭᖅᑎᓄᑦ ᐃᖅᑲᓇᐃᔮᓂᓪᓗ ᕿᒥᕐᕈᓂᕐᒧᑦ 

ᑮᓇᐅᔭᓕᕆᔨᒃᑯᑦ 

ᐃᖃᓗᐃᑦ, ᓄᓇᕗᑦ 

975-6211 

 

 


